BN XUNTA CONSELLERIADE  Xacobeo (& 2027 MJMP
s DEGALICIHA | Eotis e f

CONVENIO DE COLABORACION ENTRE A CONSELLERIA DE POLITICA SOCIAL E IGUALDADE E
A ASOCIACION ARELA PARA O PROXECTO DE DIFUSION E PUBLICIDADE DA MEDIDA
XUDICIAL DE CONVIVENCIA DE MENORES, CON PERSOA OU FAMILIA ALLEA, NA PROVINCIA
DE PONTEVEDRA.

No lugar e data da sua sinatura dixital

REUNIDOS

Dunha parte, D° Fabiola Garcia Martinez, conselleira de Politica Social e Igualdade, nomeada
polo Decreto 44/2024, do 14 de abril, polo que se nomean os titulares das consellerias da Xunta
de Galicia, en nome e representacion desta, no uso das facultades que lle vefien atribuidas no
artigo 34 da Lei 1/1983, do 22 de febreiro, de normas reguladoras da Xunta de Galicia e da sua
Presidencia, e de conformidade co disposto no Decreto, 42/2024, do 24 de abril, polo que se
establece a estrutura organica da Xunta de Galicia, no Decreto 49/2024, do 22 de abril, polo que
se fixa a estrutura organica das consellerias da Xunta de Galicia, e no Decreto 139/2024, do 20
de maio, polo que se establece a estrutura orgdnica da Conselleria de Politica Social e
Igualdade.

Doutra parte, D. Julio Barreiro Gonzalez con DNI n°® 73241680C, director da Asociacion Arela (en
adiante Arela) con NIF G-36846152 e domicilio social en R/ Ernesto Lecuona, 11 baixo - Vigo, que
actua no seu nome e representacion en virtude do apoderamento outorgado en escritura
publica perante a notario Gabriela Marqués Mosquera, co numero 297 do seu protocolo, en O
Barco o 16 de febreiro de 2023.

Ambas as duas partes, con capacidade xuridica bastante e os representantes con poderes
suficientes e axeitados en dereito para obrigar as slas representadas,

EXPONEN

PRIMEIRO. As Administracions publicas poden celebrar convenios de colaboracién con outras
entidades publicas asi como con persoas xuridicas suxeitas ao dereito privado ao abeiro do
disposto na Lei 9/2017, do 8 de novembro, de contratos do sector publico, pola que se
traspofien ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014.

SEGUNDO. A Conselleria de Politica Social e Igualdade, ten asumidas entre as suas

competencias, de acordo co establecido no artigo 14.1.b) do Decreto 139/2024, do 20 de maio,
polo que se establece a estrutura organica da Conselleria de Politica Social e Igualdade, a
: execucion das medidas ditadas polos xulgados de menores nos termos establecidos na Lei
organica 5/2000, do 12 de xaneiro, reguladora da responsabilidade penal dos menores.

TERCEIRO.

O artigo 7.1.j) da Lei orgdnica 5/2000, do 12 de xaneiro, regula, dentro das medidas susceptibles
de ser impostas a menores, a de convivencia con outra persoa, familia ou grupo educativo. A
persoa sometida a esta medida debe convivir, durante o periodo de tempo establecido polo xuiz
ou xuiza, con outra persoa, cunha familia distinta a sua, ou cun grupo educativo axeitadamente
seleccionados para orientala no seu proceso de socializacion.

Un dos aspectos claves sobre o que se vertebra a medida de convivencia con outra persoa,
familia allea ou grupo educativo é a existencia de persoas ou familias que colaboren na
execucion da dita medida proporcionandolle & persoa menor un entorno diferente ao propio, no
que desenvolva as suas vivencias basicas e educativas.

CUARTO.

Arela é unha entidade sen animo de lucro de natureza asociativa que ten como fins o
desenvolvemento integral da infancia e da mocidade en Galicia, en situaciéon de desproteccion
e/ou conflito social, fomentando iniciativas de calidade e normalizadoras, cun compromiso
continuo pola xustiza social a través da implicacién das persoas que a constitien. Esta inscrita
no Rexistro Central de Asociacions da Comunidade Auténoma de Galicia co numero 1998/127 e
recofecida e inscrita no Rexistro de Entidades Prestadoras de Servizos Sociais da Conselleria de
Politica Social e Igualdade co numero E4168.

QUINTO.

Arela ten subscrito coa Conselleria con competencias en materia de politica social, un concerto
social para levar a cabo unha intervencion educativa integral con persoas menores que tefian
que cumprir medidas xudiciais e outras actuacions en medio aberto previstas na Lei organica
5/2000, do 12 de xaneiro, na provincia de Pontevedra, entre elas, a medida de convivencia con
outra persoa, familia ou grupo educativo. Ao abeiro do establecido no dito concerto leva a cabo
un labor centrado na reinsercion e reeducacion das persoas menores que executan medidas non
privativas de liberdade nesa provincia.

O exposto determina o seu cofiecemento na necesidade da difusion da dita medida entre as
persoas e familias na Comunidade auténoma, dispofiendo a entidade dun tecido asociativo
amplo que facilita as actividades de difusién e visibilidade.

SEXTO

A Conselleria de Politica Social e Igualdade considera de especial importancia favorecer a
intervencion que vén desenvolvendo Arela co fin de levar a cabo a sua labor social, a través da
concesion directa dunha subvencién destinada aos gastos do Proxecto de difusion e publicidade
da medida xudicial de convivencia de menores con persoa ou familia allea, na provincia de
Pontevedra.

De acordo co establecido no artigo 2.1.c) da Lei 9/2007, do 13 de xufio, de subvencidons de Galicia,
o proxecto a financiar ten por obxecto o fomento dunha actividade de interese social en canto
vai destinado a difundir unha medida xudicial de convivencia de menores con persoa ou familia
allea, na provincia de Pontevedra.

Asi mesmo o artigo 19.4 c) da mesma lei establece que, con caracter excepcional, poderan
concederse de forma directa subvencions para aquelas actuacidons que acrediten razéns de
interese social e humanitario.

O caracter singular deste proxecto, sen convocatoria publica, xustificase en que sendo Arela a
Unica que desenvolve o Programa de convivencia con familias para a execucion da medida xudicial
de convivencia de persoas ou familias con menores derivados a tal fin polo xulgado de menores
de Pontevedra, considérase que dispon da experiencia e cofiecemento na dita medida
necesarios para levar a cabo a difusién e publicidade do proxecto .

Polo exposto, as partes comparecentes na representacion que ostentan acordan asinar o
presente convenio de colaboracion en base as seguintes

CLAUSULAS

PRIMEIRA. Obxecto

O presente convenio de colaboracidn ten por obxecto establecer o marco de colaboracién entre
a Conselleria de Politica Social e Igualdade e Arela para a concesidon dunha subvencién de
caracter directo 4 dita entidade para a realizacidon de actividades do Proxecto de difusion e
publicidade da medida de convivencia con persoas ou familia alleas daquelas/es menores que
sexan derivados a tal fin polo Xulgado de menores de Pontevedra.

SEGUNDA. Persoas destinatarias da actividade de difusion

Seran destinatarias da actividade de difusién as persoas e familias interesadas da provincia de
Pontevedra que reciban a informacién sobre a medida de convivencia de menores con outra
persoa ou familia allea imposta polo Xulgado de menores de Pontevedra.

TERCEIRA. Obxectivos e actividades a subvencionar

1. O obxectivo xeral das actividades é facilitar a informacién axeitada 4s persoas ou familias
interesadas no cofiecemento desta medida de convivencia, para proporcionar & persoa menor
un ambiente de socializacion positivo, mediante a sla convivencia, durante o tempo
determinado polo/a xuiz/a, cunha persoa ou familia distinta & sua, que se ofreza a cumprir a
funcién da familia no que respecta ao desenvolvemento de pautas socioafectivas prosociais
no/a menor.

Como obxectivos especificos determinanse:

a) Establecer canles de comunicacién con diferentes foros, entidades e asociacidéns co fin de
darlle publicidade & medida de convivencia.

b) Difundir informacién dirixida @ sociedade sobre a Lei orgdnica 5/2000, do 12 de xaneiro,
reguladora da responsabilidade penal dos menores, as medidas xudiciais que nela se

contemplan e, particularmente, a medida de convivencia con outra persoa, familia allea, ou
grupo educativo, e a sua existencia.

c) Informar as persoas interesadas na medida, sobre as necesidades e caracteristicas das
persoas menores suxeitas ao cumprimento de medidas xudiciais de convivencia, e sobre as
habilidades e estratexias necesarias para afrontar esta situaciéon durante a dita medida.

2. Para a sua consecucion, as actuacions que se compromete a levar a cabo Arela durante o
periodo son:

a) A difusion da medida de convivencia a través de medios de comunicacion e redes sociais, asi
como contactos con instituciéns, colexios profesionais e colectivos asociacionais.

b) Informacion as persoas e familias interesadas sobre as obrigas civis propias da garda que
leva consigo a execuciéon da medida de convivencia e a informacién sobre o cumprimento
necesario, para as persoas seleccionadas, dos requisitos de estar en pleno exercicio dos seus
dereitos civis e non estaren incursas en ningunha das causas de inhabilitacion establecidas para
as persoas titoras no Codigo Civil.

c) Informacion as ditas persoas e familias interesadas sobre os seguintes aspectos:

- Marco legal aplicable.

- A relacion intra familiar (organizacién familiar, normas e limites).

- Habilidades e estratexias na convivencia cunha persoa menor.

- Perfil das persoas menores sometidas ao cumprimento de medidas xudiciais.

3. A entidade beneficiaria da subvenciéon designard un/ha coordinador/a xeral, maximo/a
responsable das actividades de difusion, que desenvolva as actuaciéns de coordinacidn cos/as
profesionais necesarios/as que levardn a cabo a difusién da medida na provincia de Pontevedra.

4. A entidade beneficiaria proporcionara, a través dos seus propios medios ou contando coa
colaboracion de institucions e entidades, os locais onde se levardn a cabo as actividades de
difusién da medida.

CUARTA. Compromisos de Arela

1. Para poder ser beneficiaria da axuda, a Entidade deberd cumprir os requisitos sinalados no
artigo 10 da Lei 9/2007, do 13 de xufio, de subvencidns de Galicia, que a sequir se relacionan:

a) Non ter sido condenadas mediante sentenza firme 4 pena de perda da posibilidade de obter
subvencions ou axudas publicas.

b) Non ter solicitado a declaracion de concurso, non ter sido declarada insolvente en ningun
procedemento, non ter sido declarada en concurso, salvo que neste tivera adquirido a eficacia
dun convenio, non estar suxeita a intervencion xudicial ou ser inhabilitada conforme ao Real
Decreto Lexislativo 1/2020, de 5 de maioo, polo que se aproba o texto refundido da Lei
Concursal, sen que conclua o periodo de inhabilitacidn fixado na sentenza de cualificacién do
concurso.

c) Non dar lugar, por causa da que fora declarada culpable, & resolucién firme de calquera
contrato celebrado coa administracion.

d) Non estar incursa a persoa fisica, os administradores das sociedades mercantis ou aquelas
que ostenten a representacion legal de outras persoas xuridicas, en algun dos supostos de
incompatibilidades que estableza a normativa vixente.

e) Estar ao corrente no cumprimento das obrigas tributarias ou fronte a Seguridade Social e
non ter pendente de pagamento ningunha outra débeda coa Administracion publica da
Comunidade Auténoma nos termos que regulamentariamente se determinen.

f) Non ter a residencia fiscal nun pais ou territorio cualificado regulamentariamente como
paraiso fiscal.

g) Estar ao corrente de pagamento de obrigas por reintegro de subvenciéns, nos termos que
regulamentariamente se determine.

h) Non ter sido sancionado mediante resolucién firme coa perda da posibilidade de obter
subvencions mediante a Lei 9/2007, do 13 de xufio ou a Lei 58/2003, do 17 de decembro, xeral
tributaria.

2. A entidade beneficiaria debe cumprir, ademais, coas obrigas establecidas no artigo 11 da Lei
9/2007, do 13 de xufio e que son, entre outras, as seguintes:

a) Cumprir o obxectivo, executar o proxecto, realizar a actividade ou adoptar o comportamento
que fundamenta a concesidn da subvencion.

b) Someterse as actuacidns de comprobacién que deba efectuar a Conselleria de Politica Social
e Igualdade, asi como calquera outra comprobacién e control financeiro que poidan realizar os
organos de control competentes, tanto nacionais como comunitarios, e achegar canta
informacion lle sexa requirida no exercicio das actuaciéns anteriores. Asi mesmo debera facilitar
toda a informacion que lle sexa requirida pola Intervencion Xeral da Comunidade Auténoma, o Tribunal
de Contas e o Consello de Contas, no exercicio das stuas funcidns de fiscalizacion e control do destino das
axudas.

c) Comunicar & Conselleria de Politica Social e Igualdade, a obtencién doutras subvencions,
axudas, ingresos ou recursos que financien as actividades subvencionadas, asi como a
modificacién das circunstancias que fundamentasen a concesion da subvencién. Esta
comunicacion debera efectuarse tan axifia como se cofieza e, en todo caso, con anterioridade a
xustificacion da aplicacion dada aos fondos percibidos.

d) Acreditar que esta ao corrente das suas obrigas tributarias e fronte & Seguridade Social, e de
que non ten pendentes de pagamento débedas coa comunidade auténoma.

e) Dar unha adecuada publicidade do caracter publico do financiamento do proxecto obxecto de
subvencion. As medidas de difusion deberan adecuarse ao obxecto subvencionado, tanto na sua
forma coma na sta duracién, e poderdn consistir na inclusion da imaxe institucional da
Conselleria de Politica Social e Igualdade, asi como en lendas relativas ao financiamento publico

en carteis, placas conmemorativas, materiais impresos, medios electrdnicos ou audiovisuais, ou
ben en mencidns realizadas en medios de comunicacion.

f) Proceder ao reintegro dos fondos percibidos nos supostos previsto no artigo 33 da Lei
9/2007, do 13 de xufio.

O cumprimento destes requisitos poderdn ser comprobados pola Conselleria de Politica Social e
Igualdade, agas oposicion expresa da persoa solicitante. No caso de oposicion deberan
achegarse os certificados correspondentes, ou ben presentar unha declaracion de
conformidade co disposto no artigo 31.7 da Lei 9/2007, do 13 de xufio.

QUINTA. Persoal para o desenvolvemento das actividades de difusion

Para o desenvolvemento das actividades recollidas na cldusula terceira, Arela contara cun
profesional coordinador xeral e cun educador/a social que dard difusion & medida e informara
sobre todos os aspectos da mesma, as persoas e familias interesadas.

O equipo que Arela pofia a disposicidn destas actividades en ningln caso podera actuar baixo a
dependencia da Conselleria de Politica Social e Igualdade, concedente da subvencion, debendo
ser esta entidade a que imparta as oportunas ordes ao seu persoal e a que ostente respecto
deste o correspondente poder de direccidon, conservando os dereitos, obrigas, riscos e
responsabilidades inherentes & sua condicién de empregador.

A sinatura do presente convenio non implicara relacién laboral ou de calquera outra natureza
entre as persoas que desenvolvan as actividades que conforman o proxecto a subvencionar a
través deste convenio e a Conselleria de Politica Social e Igualdade, polo que non se lle podera
esixir a esta responsabilidade ningunha por estes conceptos, nin directa nin subsidiaria.

SEXTA. Condiciéons econdmicas

1. Para a execucion das actividades que conforman o proxecto a subvencionar a través deste
convenio, e de acordo co establecido no artigo 21.1 do Decreto 11/2009, do 8 de xaneiro, polo
que se aproba o regulamento da Lei 9/2007, do 13 de xufio, de subvenciéns de Galicia, a
Conselleria de Politica Social e Igualdade achegara a Arela, a cantidade de vinte e oito mil dous
centos nove euros con setenta e catro céntimos (28.209,74€), con cargo & aplicacién
orzamentaria 08.02.312B.481.0, proxecto 2016-00174 dos orzamentos xerais da Comunidade
Autonoma de Galicia para o ano 2026, na que existe crédito axeitado e suficiente para dar
cobertura econémica aos compromisos contraidos en virtude do presente convenio, gastos que
deberan xustificarse de forma apropiada de acordo coas suas clausulas.

As ditas cantidades destinaranse a soportar os gastos que aparecen desagregados no anexo e
que de xeito indubidable se destinen a realizacién do proxecto a subvencionar a través deste
convenio. Non obstante, poderanse admitir variacions no importe de cada unha das partidas
sinaladas, sempre que a cantidade total achegada no convenio non varie.

2. Ao amparo do previsto nos artigos 31.6 da Lei 9/2007, do 13 de xufio, e no artigo 62 do
Decreto 11/2009, do 8 de xaneiro, o pagamento da contia referida deste convenio farase do
seguinte xeito:

- Ata 0 80% do total concedido (22.567,79€) poderase facer efectivo mediante pagos parciais a
conta da liquidacién definitiva, na medida en que a entidade beneficiaria xustifique a realizacion
das actividades que conforman o proxecto a subvencionar a través deste convenio e os gastos e
pagos realizados.

- O 20% restante (5.641,95 €) pagarase unha vez xustificada a realizacién da totalidade das
actividades que conforman o proxecto a subvencionar a través deste convenio.

3. A dita xustificacién farase coa achega da seguinte documentacion:

Certificacién, expedida e asinada polo 6rgano competente da entidade beneficiaria dos gastos
realizados, que incluira:

- Relacidn de facturas.

- Facturas ou documentos de valor probatorio equivalente no trafico xuridico-mercantil ou con
eficacia administrativa incorporados na relacion a que se fai referencia no apartado anterior.

- Documentos que acrediten os custos de persoal: copia das nédminas e relacién nominal de
traballadores (RNT) e o seu xustificante de pagamento e recibos de liquidacién a Seguridade
Social (RLC).

- Xustificante de pagamento dos gastos realizados e pagados segundo o establecido no
paragrafo 2° do artigo 29 da Lei 9/2007, do 13 de xufio.

- Memoria xustificativa das actividades desenvolvidas, na que se recolla as actuacidns levadas a
cabo pola asociacién en relacién coas actividades obxecto da concesion da subvencion a través
do convenio, con indicacién das persoas ou familias participantes.

- Declaracion responsable de que se atopa ao dia das suas obrigas tributarias e fronte a
Seguridade Social e que non ten pendentes de pagamento débedas coa Comunidade Auténoma
de Galicia nin é debedor por resolucién de procedencia de reintegro.

No momento da xustificacion da execucion total do programa e en calquera caso antes do
derradeiro pagamento, Arela achegara unha declaracion complementaria do conxunto das
axudas solicitadas, tanto as aprobadas ou concedidas como as pendentes de resolucién para
estes mesmos fins, das distintas administraciéns publicas competentes ou calquera dos seus
organismos ou entes.

3. A data limite de xustificacion serd o 10 de decembro do 2026. Non obstante aqueles gastos
realizados no derradeiro mes de vixencia do convenio cuxo pagamento efectivo sexa imposible
dentro do prazo de xustificacion establecido, serd suficiente coa presentacién das facturas
devindicadas no periodo conforme ao indicado no numero anterior, quedando a entidade

beneficiaria obrigada a presentar os documentos acreditativos da sua liquidacién con data
limite na primeira quincena de xaneiro de 2026.

4. Para a tramitacién das condiciéns de pagamento previstas nesta clausula, a entidade
beneficiaria da subvencién queda exonerada de constituir as garantias a que fan referencia os
artigos 62.3 e 67 do Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xuiio, de subvencions de Galicia, por tratarse dunha institucion sen fin de lucro,
segundo menciona o artigo 65.4.f) deste mesmo decreto.

SETIMA. Compatibilidade

Estas axudas son compatibles con outras subvencidns, axudas, ingresos ou recursos para a
mesma finalidade, procedentes de calquera administracién ou entes publicos ou privados,
nacionais da Unidn Europea ou de organismos internacionais.

Co importe das axudas previstas neste convenio, en ningun caso se podera superar o custo das
actividades que conforman o proxecto a subvencionar a través deste convenio e que
desenvolverd a entidade beneficiaria da subvencion, sexa illadamente ou en concorrencia con
outras axudas ou subvencions das administracions publicas, ou doutros entes publicos ou
privados.

OITAVA. Proteccion de datos

As partes asinantes deste convenio garantirdn a confidencialidade dos datos persoais aos que
tefian acceso como consecuencia das actuacidns realizadas en execucién deste e de
conformidade co disposto na Lei organica 3/2018, do 5 de decembro, de protecciéon de datos
persoais e garantia dos dereitos dixitais e no Regulamento (UE) 2016/679 do Parlamento
Europeo e do Consello, do 27 de abril de 2016, relativo & proteccién das persoas fisicas no que
respecta ao tratamento de datos persoais e a libre circulacién de estes datos e polo que se
derroga a Directiva 95/46/CE (Regulamento xeral de proteccidn de datos).

Os datos persoais recadados neste procedemento serdn tratados na sua condicién de
responsable pola Xunta de Galicia-Conselleria de Politica Social e Igualdade coa finalidade de
levar a cabo a tramitacién administrativa derivada da xestién da concesion directa a través
deste convenio, que comprende verificar os datos e documentos que a entidade interesada
achegue para comprobar a exactitude destes, levar a cabo as actuacions administrativas que
del se deriven e informar sobre o estado de tramitacion.

O tratamento dos datos baséase no cumprimento dunha mision de interese publico ou no
exercicio de poderes publicos, conforme as referencias recollidas no enlace
https://www.xunta.gal/informacion-xeral-proteccion-datos,  derivada dunha  competencia
legalmente atribuida ao responsable do tratamento, asi como o cumprimento das obrigas
legais impostas ao dito responsable de conformidade co disposto no artigo 6.1, letras c) e ) do
Regulamento (UE) 2016/679 do Parlamento Europeo e do Consello, do 27 de abril de 2016 e o
artigo 8 da Lei orgdnica 3/2018, do 5 de decembro, e en concreto a competencia e obrigas
previstas nos preceptos basicos da Lei 38/2003, do 17 de novembro, xeral de subvenciéns, da Lei
9/2007, do 13 de xufio, na Lei 39/2015, do 1 de outubro, na Lei 1/2016, do 18 de xaneiro, de

transparencia e bo goberno, e na Lei 4/2019, do 17 de xullo, de administracion dixital de Galicia.
Con todo, determinados tratamentos poderan fundamentarse no consentimento das persoas
interesadas, reflectindose esta circunstancia de conformidade coa normativa de aplicacion.

A referencia & publicidade, en cumprimento da normativa de transparencia e subvencions,
axustarase a dita normativa e coas limitacion que esta establece.

Como destinatarias, os datos seran comunicados as administraciéns publicas no exercicio das
sias competencias, cando sexa necesario para a tramitacién e resolucion dos seus
procedementos ou para que a cidadania poida acceder de forma integral a informacién relativa
a unha materia.

As persoas interesadas poderan solicitar o acceso, rectificacion, oposicion, limitacion,
portabilidade e supresion dos seus datos ou retirar, no seu caso, o consentimento outorgado a
través da sede electrénica da Xunta de Galicia, ou nos lugares e rexistros establecidos na
normativa reguladora do procedemento administrativo comin, segundo se recolle en
https.//www.xunta.gal/exercicio-de-dereitos. O contacto coa persoa delegada de proteccion de
datos e mais informacidn consultarase no enlace https://www.xunta.gal/proteccion-datos-

persoais.

NOVENA. Seguimento

Para o seguimento deste convenio de colaboracidn crearase unha Comision Mixta de
Seguimento que tera como funcidns velar polo cumprimento do que nel se establece; resolver
as cuestions que xurdan durante a sua execucién, asi como avaliar o seu funcionamento e
eficacia.

Esta comision, presidida pola representante da administracion, estara integrada por:

a) A persoa titular da direccion xeral con competencias en materia de Familia, Infancia e
Dinamizacién Demografica ou persoa que a supla, de acordo co establecido no Decreto
139/2024, do 20 de maio, polo que se establece a estrutura organica da Conselleria de Politica
Social e Igualdade.

b) O presidente de Arela ou persoa que o supla de conformidade cos seus estatutos.

A secretaria, e no seu caso a sua suplencia, corresponderalle a persoa que designe a persoa
titular da presidencia da Comision, de entre o persoal funcionario da Direccion Xeral
competente en materia de Familia, Infancia e Dinamizacién Demografica. Contard con voz pero
non voto.

A comision reunirase polo menos duas veces ao ano; unha tras a sinatura deste convenio e
outra tras a remisiéon da memoria xustificativa. Ademais reunirase tantas veces como sexa
necesario por solicitude xustificada de calquera das partes.

A dita comisidn réxese polo establecido neste convenio e polas previsions que para os 6rganos
colexiados se contefien na Lei 40/2015, do 1 de outubro, do réxime xuridico do sector publico e
na Lei 16/2010, de 17 de decembro, de organizacién e funcionamento da administracién xeral e
do sector publico autonémico de Galicia.

de copia e seran verificables a través deste codigo.

E As copias en papel deste documento tefien a condicion
CVE: Pf2ROny90sn7  https://sede.xunta.gal/cve



https://www.xunta.gal/proteccion-datos-persoais
https://www.xunta.gal/proteccion-datos-persoais
https://sede.xunta.gal/cve?idcve=Pf2ROny90sn7

BN XUNTA CONSELLERIADE  Xacobeo (& 2027 MJMP
s DEGALICIHA | Eotis e f

DECIMA. Vixencia

O presente convenio de colaboracidn entrara en vigor na data da sua sinatura e comprenderd
os gastos das actuacions dende o 1 de xaneiro de 2026 ata o 31 de decembro de 2026.

DECIMO PRIMEIRA. Causas de resolucién e efectos

Serdn causas de resolucion do presente convenio:

- O incumprimento total ou parcial de calquera das clausulas que o regulan.

- A aplicacion dos fondos a fins distintos de aqueles que motivaron a concesion da subvencidn.
- O transcurso do tempo fixado sen que se execute o proxecto obxecto da subvencién.

- As establecidas nos artigos 32 e 33 da Lei 9/2007, do 13 de xufio, procedendo, se féra o caso,
ao reintegro total ou parcial da axuda percibida e dos xuros de demora acumulados dende o
momento do seu pago ata a data na que se acorde a orixe do reintegro.

De resolverse o convenio, a Conselleria de Politica Social e Igualdade podera esixir o reintegro
das cantidades achegadas. Igualmente se procedera, de conformidade co disposto no artigo 17.3
da Lei 9/2007, do 13 de xufio, no suposto de que o importe da axuda, illada ou en concorrencia
con outras subvencidns, axudas, ingresos ou recursos supere o custo das actividades que
conforman o proxecto a subvencionar a través deste convenio.

En canto aos efectos estarase ao disposto no artigo 52 da citada Lei 40/2015, do 1 de outubro.

DECIMO SEGUNDA. Natureza xuridica e cuestiéns litixiosas

O presente convenio de colaboracidn terd cardcter administrativo e os seus efectos réxense
polo establecido nas suas clausulas, pola Lei 9/2007, de 13 de xufio e no Decreto 11/2009, do 8
de xaneiro; a Lei 40/2015, do 1 de outubro, e o establecido na Lei 9/2017, de 8 de novembro, de
contratos do sector publico, pola que se traspofien ao ordenamento xuridico espafiol as
Directivas do Parlamento Europeo e do Consello 2014/23/UE, de 26 de febreiro de 2014.

As cuestidns litixiosas que xurdan da suUa interpretacién, modificacion, resolucién e efectos
seran resoltas pola persoa titular da Conselleria de Politica Social e Igualdade, pofiendo os seus
acordos fin & via administrativa, e contra elas, se foran expresas, podera interpoferse
potestativamente recurso de reposicion no prazo dun mes ao abeiro dos artigos 123 e 124 da Lei
39/2015, do 1 de outubro, ou directamente no prazo de dous meses, ante a sala do contencioso-
administrativo do Tribunal Superior de Xustiza de Galicia, sequndo o disposto na Lei 29/1998, de
13 de xuiio, reguladora desta xurisdicion.

Se o0 acto non fora expreso, podera interpofier un recurso de reposicidn en calquera momento a
partir do dia seguinte a aquel en que se produza o acto presunto, ou poderda formular
directamente un recurso contencioso-administrativo, no prazo de seis meses que se contara
para a persoa solicitante e outros posibles interesados, a partir do dia seguinte a aquel en que,

de acordo coa slia normativa especifica, se produza o acto presunto, de conformidade co
disposto na Lei 29/1998, do 13 de xullo.

DECIMO TERCEIRA. Publicidade

O presente convenio serd obxecto de publicidade e inscricion de conformidade co disposto no
artigo 15 da Lei 1/2016, do 18 de xaneiro, e no Decreto 126/2006, do 20 de xullo, polo que se
regula o rexistro de convenios da Xunta de Galicia.

Asi mesmo, sera obxecto de publicacion e inscricién en cumprimento do disposto no artigo 17
da Lei 1/2016, do 18 de xaneiro, o artigo 15 da Lei 9/2007, do 13 de xufio, e no Decreto 132/2006,
do 27 de xullo, polo que se regulan os rexistros publicos creados nos artigos 44 e 45 da Lei
7/2005, do 29 de decembro, de orzamentos xerais da Comunidade Auténoma de Galicia para o
ano 2006.

Arela terd a obriga de subministrarlle & Conselleria de Politica Social e Igualdade toda a
informacién necesaria para o cumprimento por esta das obrigas previstas na Lei 1/2016, do 18
de xaneiro, de acordo co disposto no artigo 4 da dita lei.

De conformidade coa Lei 38/2003, de 17 de novembro, o instrumento de colaboracién e a
informacién sobre a subvencidon seran comunicados a Base de Datos Nacional de Subvenciéns.

As partes asinantes do convenio manifestan o seu consentimento para que os datos persoais
qgue constan neste convenio, asi como o resto das especificaciéns contidas no mesmo, poidan
ser publicados no Portal de Transparencia e Goberno Aberto.

En proba de conformidade con canto antecede, ambas partes asinan o presente convenio de
colaboracién, no lugar e na data da sua sinatura dixital.

A Conselleira de Politica Social e O representante legal da Asociacion Arela
Igualdade

Fabiola Garcia Martinez Julio Barreiro Gonzalez

Asinado por: GARCIA MARTINEZ, FABIOLA

Cargo: Conselleira

Asinado por: BARREIRO GONZALEZ, JULIO

Cargo: Director (Asociacion Arela)
Data e hora: 26/05/2026 14:33:37

DESAGREGACION DE GASTO PARA A EXECUCION DAS ACTIVIDADES DE DIFUSION
Gatos de persoal 23.769,73 €
Asesoria externa 1.200,01 €
Dietas 600,00 €
Teléfono 240,00 €
Material funxible 700,00 €
Alugamento salas 1100,00 €
Asesoramento 600,00 €
TOTAL 28.209,74 €
Desagregacién dos custes de persoal:

Categoria Salario anual | Complemento | Seguridade Outros Total Im otA)ac'én Importe a
profesional (con pagas) s Social u 20 El:oxelcto imputar
Licenciado| 27.443,40 € 10.741,20 €| 12.245,80 € 0| 50.430,40 € 10% 5.043,04 €
Educadora| 22.098,24 € 1169.28€| 7.397,88 € 0| 30.665,40€ 50% 15.332,70 €
social
Administrativa| 24.139,60 € 1.558,80 €| 8.241,520 € 0| 33.939,90 € 0,10 3.393.99 €
contable
Total a
imputar |23.769,73 €

